
                                                                                                             Mae'r cartŵn hwn yn dod o wefan Prifysgol Toronto                   
bio150.chass.utoronto.ca/oif/app-cite.html
Os byddwch yn copïo darn o ysgrifennu gan rywun arall ac yn ei gyflwyno fel eich gwaith eich hun, llên-ladrad yw hyn.  Mae'r un peth yn wir am gopïo syniadau person arall neu waith creadigol arall.  Hyd yn oed os byddwch yn cael caniatâd rhaid i chi bob amser gydnabod ffynhonnell eich gwybodaeth. 

	   Sut y bydd ffynonellau yn cael eu cyfeirio neu eu dyfynnu fel arfer?

Mae sawl ffordd o gyfeirio neu ddyfynnu eich ffynonellau wrth wneud eich Ymchwiliad Unigol.  Y peth gorau i'w wneud yw cydnabod a chyfeirio ffynonellau gwybodaeth neu ddyfyniadau wrth i chi fynd ymlaen.  Gallwch wneud hyn hefyd trwy ddefnyddio troednodiadau ar waelod pob tudalen.  Pa bynnag ddull y byddwch yn ei ddewis, dylech ddefnyddio'r un dull drwy gydol y gwaith.  Rhaid i chi gofio hefyd i gynnwys llyfryddiaeth ar y diwedd, sy'n rhestru'r holl ffynonellau rydych wedi'u defnyddio.
Os byddaf yn newid y geiriau neu'n defnyddio fy ngeiriau fy hun, oes rhaid i mi gyfeirio at y ffynhonnell o hyd?
Defnyddio syniadau rhywun arall, ond eu rhoi yn eich geiriau eich hun yw aralleirio.  Dyma, mae'n debyg, y sgìl y byddwch yn ei ddefnyddio fwyaf wrth ymgorffori ffynonellau yn eich ysgrifennu.  Er y byddwch yn defnyddio eich geiriau eich hun wrth aralleirio, rhaid i chi gydnabod ffynhonnell y wybodaeth o hyd.  Rhaid i chi gyfeirio ffynhonnell pan fyddwch yn benthyg syniadau'n ogystal  geiriau.
Byddwch yn siŵr nad ydych ond yn ad-drefnu neu'n newid ychydig eiriau.  Yn hytrach, darllenwch yr hyn rydych am ei aralleirio'n ofalus; rhowch eich llaw dros y testun fel na allwch ei weld o gwbl (ac felly ddim yn cael eich temtio i ddefnyddio'r testun fel "canllaw").  Ysgrifennwch y syniad yn eich geiriau eich hun heb edrych.  Gwiriwch nad ydych wedi "copïo'r un ymadroddion neu eiriau, a bod y wybodaeth yn gywir.
Oes rhaid i chi gynnwys cyfeiriadau ar gyfer pob ffaith y byddwch yn ei defnyddio?
Nac oes.  Ystyrir bod ffeithiau sydd yn rhwydd i'w cael o wahanol ffynonellau y mae'r cyhoedd yn ymwybodol ohonynt yn "wybodaeth gyffredin" ac nid ydynt felly wedi'u gwarchod gan ddeddfau hawlfraint.  Gallwch ddefnyddio'r ffeithiau hyn sydd i'w cael mewn amryw o leoedd y mae'n debyg y bydd llawer ohonynt yn eu gwybod, heb roi cyfeiriad e.e. Cafodd John F. Kennedy ei ethol yn Arlywydd Unol Daleithiau America yn 1960.  Mae hon yn wybodaeth sy'n gyffredin.  Nid oes angen i chi roi cyfeiriad ar gyfer y ffaith hon.  Rhaid i chi ddogfennu ffeithiau nad yw pobl yn eu gwybod yn gyffredinol a syniadau sy'n dehongli ffeithiau.

A ellir defnyddio troednodiadau i gyfeirio ffynonellau?
Bydd troednodiadau'n cael eu defnyddio weithiau i gyfeirio gwybodaeth neu ddyfyniadau o ffynonellau.  Byddan nhw'n cael eu hysgrifennu ar waelod tudalen a byddan nhw'n cael eu hadnabod fel arfer trwy roi rhifau ar ddiwedd y wybodaeth, dyfyniad neu ffynhonnell a ddefnyddir yn y prif destun.
‘The inauguration of Barack Obama as the 44th President, and Joe Biden as Vice President, took place on January 20, 2009.’1 

    O Wikipedia: http://en.wikipedia.org/wiki/Barack_Obama

ENGHREIFFTIAU
Gallwch weld rhai enghreifftiau o gyfeirio isod.  Mae'n syniad da bob amser i gynnwys dyddiad y ffynhonnell ac fel y gwelwch chi gall fod yn syniad cynnwys enw'r cyhoeddwr hefyd.  
DEFNYDDIO'R RHYNGRWYD 
Mae'r rhyngrwyd wedi datblygu i fod y ffynhonnell fwyaf poblogaidd o wybodaeth ar gyfer Ymchwiliadau Unigol. Mae'r rhyngrwyd hefyd yn ffynhonnell wybodaeth dda iawn ond mae'n syniad da bob amser i ddefnyddio ffynonellau eraill hefyd, yn enwedig llyfrau, erthyglau mewn cylchgronau a'ch deunydd ffynhonnell cynradd eich hun hefyd.

Rhaid i chi gofio ei bod yn bwysig cydnabod gwybodaeth rydych yn ei chanfod ar y rhyngrwyd yn yr un ffordd â ffynonellau eraill.  Ni ddylech dorri a phastio'r wybodaeth i mewn i'ch gwaith chi'n unig. Mae'r un peth yn wir os yw awdur am ddefnyddio gwybodaeth weledol o safle WWW.  Ceir sawl enghraifft yn y canllaw hwn.  Mae copïo gwybodaeth weledol neu graffeg o safle WWW (neu o ffynhonnell argraffedig) yn debyg iawn i ddyfynnu gwybodaeth, a rhaid dyfynnu ffynhonnell y wybodaeth weledol neu'r graffig.
	  
PEIDIWCH AG ANGHOFIO YCHWANEGU LLYFRYDDIAETH


	Rhestr o'r ffynonellau rydych wedi'u defnyddio wrth ymchwilio eich Ymchwiliad Unigol yw llyfryddiaeth.

Yn gyffredinol, dylai llyfryddiaeth gynnwys:
1. enwau'r awduron 

2. teitlau'r gweithiau 

3. enwau a lleoliadau'r cwmnïau wnaeth gyhoeddi eich copïau chi o'r ffynonellau 

4. y dyddiadau pryd yr argraffwyd eich copïau a rhifau tudalennau eich ffynonellau (os ydynt yn rhan o gyfrolau sy'n cynnwys sawl ffynhonnell))

	GALLECH DDEFNYDDIO LLYFRYDDIAETH WEDI'I HANODI
Mae llyfryddiaeth wedi'i hanodi'r un peth â llyfryddiaeth gydag un gwahaniaeth pwysig: mewn llyfryddiaeth wedi'i hanodi, caiff y wybodaeth lyfryddiaethol ei dilyn gan ddisgrifiad byr o'r cynnwys, ansawdd a defnyddioldeb y ffynhonnell.

	I GLOI
· Rhowch ddyfyniadau mewn dyfynodau bob amser.  Mae hyn yn dangos nad eich geiriau chi ydyn nhw.
· Rhowch gydnabyddiaeth o'r ffynhonnell o fewn y testun bob amser ac yn llawn yn y llyfryddiaeth ar y diwedd.
· Pan fyddwch yn aralleirio geiriau unigolyn cydnabyddwch mai nhw oedd ffynhonnell y syniadau bob amser.
· Peidiwch â gadael eich gwaith tan y funud olaf, er mwyn osgoi llên-ladrad mewn panig.

Os yw eich Ymchwiliad Unigol yn cynnwys gwaith sydd wedi'i gopïo gan rywun arall nad ydych wedi'i gydnabod neu gyfeirio ato'n iawn, byddwch yn methu.

Rhaid i chi gynnwys cyfeiriadau pryd bynnag y byddwch yn defnyddio


unrhyw ffeithiau, ystadegau, graffiau, lluniadau – unrhyw ddarnau o wybodaeth – nad ydynt yn wybodaeth gyffredin;


syniad, barn neu ddamcaniaeth person arall;


dyfyniadau o eiriau llafar neu ysgrifenedig person arall; neu


aralleirio geiriau llafar neu ysgrifenedig person arall.




















SUT ALLWCH CHI OSGOI LLÊN-LADRAD?





DIM TORRI A PHASTIO


� HYPERLINK "http://www.clker.com/clipart-2649.html" �� INCLUDEPICTURE "http://www.clker.com/cliparts/2/3/2/5/1194984827960120970no.svg.med.png" \* MERGEFORMATINET ����








� INCLUDEPICTURE "http://www.corinaharold.com/albums/The-Simpsons/Homer_remembering.gif" \* MERGEFORMATINET ���








